
TO‘QIMACHILIK KORXONALARIDA LOGISTIKA 
XARAJATLARI TAHLILI

Saidova Kamola Xoshimovna
Toshkent to‘qimachilik va yengil sanoat instituti mustaqil tadqiqotchisi

Annotatsiya. Maqolada sanoat korxonalarida logistika bilan bog‘liq jarayonlar, bu yo‘nalishda korxona xarajatlarini 
kamaytirish yo‘llari, shuningdek, obeyekt sifatida olingan korxonalarda logistika xarajatlari tahlili va uni kamaytirish 
bo‘yicha takli-tavsiyalar xususida so‘z yuritilgan.

Kalit so‘zlar: to‘qimachilik korxonalari, logistika xarajatlari, tahlil, ta'minot zanjiri, optimallashtirish, samaradorlik, 
omborxona xarajatlari, transport xarajatlari, xarajatlarni boshqarish, raqobatbardoshlik.

Abstract. The article discusses processes related to logistics in industrial enterprises, ways to reduce enterprise costs in 
this area, as well as analysis of logistics costs in enterprises taken as an object and recommendations for their reduction.

Keywords: textile enterprises, logistics costs, analysis, supply chain, optimization, efficiency, warehouse costs, 
transportation costs, cost management, competitiveness.

Аннотация. В статье рассматриваются процессы, связанные с логистикой на промышленных предприятиях, пути 
снижения затрат предприятий в этой сфере, а также в качестве объекта взят анализ затрат на логистику на 
предприятиях и даны рекомендации по их снижению.

Ключевые слова: текстильные предприятия, затраты на логистику, анализ, цепочка поставок, оптимизация, 
эффективность, складские расходы, транспортные расходы, управление затратами, конкурентоспособность.

K I R I S H
Logistika klasterning funksional unsurlaridan biri bo‘lib hisoblanadi va nafaqat korxona ichida, balki 

uning tashqarisida ham raqobatchilik ustunliklarini yaratadi. Ta’minot zanjirida mo‘ljaldagi firmaning raqobatli 
siyosati amalga oshiriladi; logistik faollik real vaqt rejimida yuzaga chiqarilib, ta’minot zanjirida sheriklar bilan 
munosabatlarni to‘g‘ri strategik pozisiyalash vaziyatida samarali bo‘ladi. 

Shuning uchun ta’minot zanjirini boshqarish korxona faoliyatida strategik ahamiyatga ega bo‘ladi, chunki 
barcha biznes-jarayonlar – xom-ashyo va materiallarni sotib olishdan tortib iste’molchilarga tayyor mahsulotni 
yetkazib berishgacha bo‘lgan jarayonlar samaradorligini oshirish uchun imkoniyat paydo bo‘ladi. Ta’minotning 
bu funksiyalari iste’molchilarning murakkablashib boruvchi talablariga tezkor va samarali javob berish 
qobiliyatini hisobga olgan holda rejalashtiriladi. 

Shunday qilib, logistika jarayonlarini samaradorligini oshirishga va uning boshqarilishini optimallashtirishga 
zarurat mavjud bo‘ladi, bu kerakli joyga mahsulotni o‘z vaqtida yetkazib berish hisobiga minimal sarflar bilan 
mijozlar ehtiyojlarini qondirish uchun ishlab chiqarish hamda taqsimlash jarayonlarini bir vaqtning o‘zida 
rejalashtirish, moliyalashtirish, muvofiqlashtirish va boshqarishni talab qiladi. Bu jihatdan tejamkor dastaklar va 
yondashuvlar hozirgi murakkab dunyoda to‘qimachilik va tikuvchilik kompaniyalarining samaradorligini oshirish 
uchun ta’minot zanjirida qaror qabul qilish jarayoni rivojlanishiga yordam beradi.

M A V Z U G A  O I D  A D A B I Y O T L A R  S H A R H I
Sanoat korxonalarida xarajatlarni kamaytirish masalasida ko‘p olimlar ilmiy-tadqiqot ishlari olib borishgan. 

Ularning har biri xarajatlarning u yoki bu yo‘nalishda qisqartirish xususida so‘z yuritadi.
Bodyalo, Garskaya, Filimonenkovalarning fikricha, sanoat korxonalarida xarajatlarni kamaytirishning 

samarali usullaridan biri – bu qayta ishlashning tugallangan yakuniy mahsulotgacha olib borilishidir. Bu 
qayta ishlash zanjirida qo‘shilgan qiymatni yuqori bo‘lishiga, oqibatda umumiy qiymatda xarajatlarni ulushi 
qisqarishiga olib keladi. [1]

B.Davlyatov o‘z ilmiy tadqiqotlarida paxta-to‘qimachilik klasterlarida xarajatlarni kamaytirishning muhim 
omillaridan biri sifatida “masshtab effekti”dan foydalanish imkonoiyatini keltiradi. Katta hajmda ishlab chiqarish 

doimiy xarajatlarni o‘zgarmasligi hisobiga bir birlik mahsulot ishlab chiqarish xarajatlarini kamaytiradi. 
To‘qimachilik klasterlari bir qancha korxonalarni birlashtiradigan tuzilma ekanligini inobatga olsak, ularda bu 
omildan foydalanish imkoniyati yuqori. [2]

Siskevich esa sanoat korxonalarida xarajatlarni kamaytirishda yordamchi usullarni avtomatlashtirish, 
yarimavtomatlashtirish jarayonlarini o‘rniga e’tibor qaratadi. Uning ta’kidlashicha, aynan yardamchi usullar 
korxonalarda vaqtni bexuda ko‘p sarflanishiga olib keladi. [3]

T A D Q I Q O T  M E T O D O L O G I YA S I
Ushbu tadqiqot ishini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Ilmiy tahlil jarayonida ilmiy tadqiqot metodologiyasidan kuzatish, umumlashtirish, guruhlash, 
taqqoslash, tahlil qilishda esa sintez va tahlil usullaridan foydalanilgan.

T A H L I L  V A  N A T I J A L A R
To‘qimachilik tarmog‘idagi biznes-jarayonlar transformatsiyalashuvi talab va taklif o‘rtasida eng yaxshi 

tarzdagi moslikni ta’minlash uchun ishlab chiqarish quvvatlarining moslashuvchanligini e’tiborga oladi. 
Operativ rejalashtirish darajasida biz ichki moliyaviy manbalar yetishmasligining o‘rnini qoplash uchun mijozlar 
buyurtmalarini bajarish qisqa muddatlari hamda talabning tebranishlari bilan kelib chiqadigan ortiqcha vaqt 
ishlaganlik va subpudrat ishlarini hisobga olamiz. 

Ta’minot zanjirida logistik biznes-jarayonlar va ularning transfomratsiyalashuvi kompaniyalar samaradorligi 
va ichki asosiy molyailashtirish manbasi hisoblangan klaster foydasini oshirish uchun asosiy omil bo‘lib 
hisoblanadi.

Raqamli iqtisodiyot, shuningdek, logistikaga ham ta’sir ko‘rsatadi, chunki ularni boshqarish moddiy tovarlar 
bilan jips bog‘liqdir. Biroq, raqamli texnologiyalarga xos bo‘lgan modullilik yetakchi firmalarga o‘z biznes-
jarayonlarida innovatsiyalarni joriy qilishga kuchni to‘plashga imkon berib, bu bilan bir vaqtda ishlab chiqarish 
faoliyati kamroq qiymat bilan autsorsingga berilishi mumkindir, bu jarayonni ham moliyalashtirish, ham tashkil 
qilish va boshqarish kabi keng vazifalar tarmog‘idan, faqat moliyalashtirish vazifasigacha qisqarishiga olib 
keladi, klaster intellektual salohiyatini boshqa yo‘nalishlarga, jumladan, innovatsiyalarni keng joriy qilish 
ishlariga qaratadi.

Modulli tizimlar uchun an’anaviy ravishda qo‘llaniladigan dastaklardan farq qiladigan dastaklar zarur bo‘ladi; 
bu vaziyatda mahsulot ishlab chiqarishda sifat menjmentini joriy etish, xalqaro sertifikatlar olish bilan bog‘liq 
ishlarni moliyalashtirish, sifat standartlarini nazorat qilishga imkon beruvchi raqamli dastaklar va tizimlardan 
foydalaniladi. Bundan kelib chiqib, asosiy raqobatchilik ustunliklari raqamli va innovasion, shuningdek moliyaviy 
resurslarni nazorat qila olish imkoniyatlari resurslarga ega bo‘lgan korxonalar ixtiyorida to‘planadi. 

O‘zining ravshanligi, moslashuvchanligi, operativligi, yaxlitligi va avtomatlashuviga bog‘liq holda yangi 
avlod texnologiyalari ishlab chiqarishning, bu jarayonni moliyalashtirishning, shu jumladan, paxta-to‘qimachilik 
klasterlarining yangi paradigmasida keng qo‘llaniladi. 

Real vaqtda texnologiya jarayonlarni monitoring qilish, mahsulotni kuzatib borish, moliyalashtirishning 
maqsadliligini ta’minlash, moliyaviy resurslarga bo‘lgan ehtiyojni bashorat qilish, omborda robotlarni va 
“aqlli datchiklar”ni qo‘llash singari ilg‘or texnologiyalarning qo‘llanilishi to‘qimachilik bozorida klasterlarning 
xavfsizligini va texnologik yetakchiligini ta’minlashga yordam beradi. Bu barcha yondashuvlar ishlab chiqarish 
jarayoni to‘planayotgan ma’lumotlarni olish, uzatish, birlashtirish va saqlashga imkon beruvchi ma’lumotlarning 
majmuaviy infratuzilmasi asosida tuzilishini talab qiladi. 

To‘qimachilik korxonalarida logistika zanjirini samarali tashkil etilgan tizimiga amal qilishining asosiy 
shartlaridan biri bo‘lib uning o‘zaro bog‘langan tizimi hisoblanib, u tovarlar, xizmatlar, ishchi kuchi oqimlarini, 
jumladan moliyaviy oqimlarni ta’minlaydi va bozor kon’yunkturasi o‘zgarishlari ostida bozor tizimi ichida 
ko‘chadi. 

Logistikada ta’minot maqsadi – bu majmuaviy tizim bo‘lib, u o‘z ichiga mahsulotni ishlab chiqarish, saqlash, 
tashish va taqsimlash, shuningdek bu jarayonlarni moliyalashtirish bilan bog‘liq bo‘lgan barcha jarayonlarni 
oluvchi tovarlarning ta’minotchidan yakuniy iste’molchigacha yetib borishidagi barcha bosqichlarni qamrab 
oladi. 

Logistikani optimallashtirishda normativ va pozitiv tahlilning qo‘llanilishi korxona logistikasini 
takomillashtirishga qaratilgan turli xildagi ehtimoliy yechimlarning kombinatsiyasini anglatadi. Normativ 
tahlildan foydalanishda logistik tizimni takomillashtirishning yirik vazifasi optimal variantni tanlab olish uchun 
boshqa kichik vazifalar bilan olib ko‘riladigan va kombinatsiyalashtiriladigan uncha katta bo‘lmagan vazifalarga 
bo‘linadi. 

Turli xildagi uyg‘unliklardagi ko‘p sonli ko‘rib chiqilayotgan vazifalarga ega bo‘linganidan keyin baholash 
parametrlarining mos holdagi tizimidan tanlab olingan optimal va samarali variantning tanlanishi amalga 
oshiriladi. 

 “Xorazm tex” MCHJ uchun logistika xarajatlari tuzilmasini ko‘rib chiqamiz. “Xorazm tex” MCHJning logistik 
xarajatlari tuzilmasi 1-rasmda keltirilgan.

1-rasm. “Xorazm tex” MCHJ ning 2021-2023 yillardagi logistik xarajatlarining tuzilmasi1.

Logistika tizimini soddalashtirish uchun rejalashtirishning yagona markazi ta’minotidan foydalanish 
mumkin. Mazkur chora-tadbirlarning qabul qilinishi materiallar ta’minoti uzilishlarini kamaytiradi va logistik 
zanjir javobi vaqtini qisqartirish bilan o‘z muddatida bajarilgan buyurtmalar sonini oshirishga imkon beradi. 

Logistik infratuzilmani shakllantirishda logistik jarayonlarni, ta’minot tuzilmasi va zanjirlarini modellashtirish 
hamda optimallashtirish muammosi tobora ko‘proq ravishda axborotli-kompyuterli modellashtirish va dastlabki 
ma’lumotlarning to‘liq emasligi hamda bir xil bo‘lmasligi sharoitlarida qaror qabul qilish mantig‘idan foydalanish 
tomonga qarab siljib bormoqda.

2-rasm. “Gurlan-baraka teks” MCHJ da 2021-2023 yillardagi logistik xarajatlar tuzilmasi2.

1	 “Xorazm tex” МЧЖ маълумотлари асосида муаллиф ҳисоб китоблари бўйича тузилган.
2	  Муаллиф ҳисоб китоблари бўйича тузилган.

“Gurlan-baraka teks” MCHJ moliyalashtirish ishlarining samarasizligi sababli zahiralar aylanuvchanligining 
past darajasiga ega bo‘lib, bu ishlab chiqarish rentabelligining pasayishiga olib keladi, shuning uchun zahiralarni 
optimallashtirish yoki ularni moliyalashtirish ishlarini qayta ko‘rib chiqish zarurati paydo bo‘ladi. Biz klasterda 
mavjud moliyalashtirish mexanizmga zahiralar bilan bog‘liq jarayonlarni moslashtirish zarur deb hisobladik.

X U L O S A  V A  T A K L I F L A R
Yuqoridagi fikr-mulohazalardan shuni xulosa qilish mumkinki, sanoat korxonalarida xarajatlarni 

kamaytirishning muhim yo‘nalishlaridan biri – bu logistika jarayonini optimallashtirishdir. Yirik sanoat 
komplekslari, xususan klasterlarda ushbu jarayonni kklasterdan tashqarida tashish, klaster ichidagi korxonalar 
o‘rtasida tashish va korxona ichida tashish kabi uch guruhga bo‘lib o‘rganish maqsadga muvofiq. Bunda 
xomashyoni olib kelish, korxna ichidagi tashish, tayyor mahsulotni olib chiqib ketish ishlarini optimal variantlarini 
ishlab chiqisho‘ va eng optimal variagtini tanlash xarajatlarni qisqartirishga olib keladi.

Foydalanilgan adabiyotlar ro‘yxati
1.	 N.N. Bodyalo*, N.P. Garskaya, R.N. Filimonenkova. Metodika rascheta snijeniya zatrat vremeni na texnologicheskiye 

operasii shveynыx potokov. Vyestnik Vitebskogo gosudarstvennogo texnologicheskogo universiteta, 2016, № 2 (31);
2.	 B.Davlyatov. Sanoatni rivojlantirishda paxta-to‘qimachilik korxonalarini klasterlashtirishning tashkiliy – iqtisodiy 

mexanizmlarini takomillashtirish. Iqtisod fanlari bo‘yicha falsafa doktori ilmiy darajasini olish uchun yozgan dissertatsiya 
avtoreferati. Toshkent, 2023 yil.

3.	 Siskevich, Ye.S., Bodyalo, N.N., Raschet normы vremeni naobrabotku klapanov, Materialы dokladov Mejdunarodnoy 
nauchno-tyexnicheskoy konferensii prepodavateley i studentov, Vitebsk, 2016.

4.	 “Xorazm tex” MCHJ va “Gurlan-baraka teks” MCHJlarining hisobot ma’lumotlari.

